Sutta long ol samting olesem paia

Aditta Pariyaya Sutta

Mi Ananda bin harim olesem:

Wnapela taem Buddha i bin stap long Gayasisa wantaem samting olesem wan thousan ol monk. Em i bin givim toktok i go long ol monk olesem:

'Monks, olgeta i paia. Na wonem dispela olgeta i paia?

'Ai i paia, samting bilong lukim i paia, tingting i stap baksaet long lukim samting i paia, lukluk i paia, na wonem kaen pilim, olesem gutpela o nogut o i no gutpela o i no nogut, i save kamap bihaenim lukluk, em tu i paia. Em i pai wantaem wonem samting? 

Em i paia wantaem paia bilong gridi, wantaem paia bilong ol paul tingting na tingting i no klia olesem i nogat wanpela 'mi iet' i stap. Olesem mi tok i paia wantaem born, lapun, na dai, wantaem hevi, pen, wari, na sore.

'Iau i paia, samting bilong harim i paia, tingting i stap baksaet long harim samting i paia, harim i paia, na wonem kaen pilim, olesem gutpela o nogut o i no gutpela o i no nogut, i save kamap bihaenim harim, em tu i paia. Em i pai wantaem wonem samting? 

Em i paia wantaem paia bilong gridi, wantaem paia bilong ol paul tingting na tingting i no klia olesem i nogat wanpela 'mi iet' i stap. Olesem mi tok i paia wantaem born, lapun, na dai, wantaem hevi, pen, wari, na sore.

'Nus i paia, samting bilong smelim i paia, tingting i stap baksaet long smelim samting i paia, smelim i paia, na wonem kaen pilim, olesem gutpela o nogut o i no gutpela o i no nogut, i save kamap bihaenim smelim, em tu i paia. Em i pai wantaem wonem samting? 

Em i paia wantaem paia bilong gridi, wantaem paia bilong ol paul tingting na tingting i no klia olesem i nogat wanpela 'mi iet' i stap. Olesem mi tok i paia wantaem born, lapun, na dai, wantaem hevi, pen, wari, na sore.

'Tange i paia, samting bilong testim i paia, tingting i stap baksaet long testim samting i paia, testim i paia, na wonem kaen pilim, olesem gutpela o nogut o i no gutpela o i no nogut, i save kamap bihaenim testim, em tu i paia. Em i pai wantaem wonem samting? 

Em i paia wantaem paia bilong gridi, wantaem paia bilong ol paul tingting na tingting i no klia olesem i nogat wanpela 'mi iet' i stap. Olesem mi tok i paia wantaem born, lapun, na dai, wantaem hevi, pen, wari, na sore.

'Bodi i paia, samting bilong tachim i paia, tingting i stap baksaet long tachim samting i paia, tachim i paia, na wonem kaen pilim, olesem gutpela o nogut o i no gutpela o i no nogut, i save kamap bihaenim tachim, em tu i paia. Em i pai wantaem wonem samting? 

Em i paia wantaem paia bilong gridi, wantaem paia bilong ol paul tingting na tingting i no klia olesem i nogat wanpela 'mi iet' i stap. Olesem mi tok i paia wantaem born, lapun, na dai, wantaem hevi, pen, wari, na sore.

'Sindaun bilong tingting i paia, samting bilong tingim i paia, tingting i stap baksaet long tingim samting i paia, ron bilong tingting i paia, na wonem kaen pilim, olesem gutpela o nogut o i no gutpela o i no nogut, i save kamap bihaenim tingting, em tu i paia. Em i pai wantaem wonem samting? 

Em i paia wantaem paia bilong gridi, wantaem paia bilong ol paul tingting na tingting i no klia olesem i nogat wanpela 'mi iet' i stap. Olesem mi tok i paia wantaem born, lapun, na dai, wantaem hevi, pen, wari, na sore.

'Monks, sapos wanpela gutpela man husat i bin harim dispela tru toktok na inap luk save klia, em bai les long ai, les long ol samting bilong lukim, les long tingting i stap baksaet long lukim samting, les long lukluk, na les long ol pilim, sapos gutpela o nogut o i no gutpela o i no nogut, i save kamap bihaenim ol lukluk.

Em bai les long iau, les long ol samting bilong harim, les long tingting i stap baksaet long harim samting, les long harim, na les long ol pilim, sapos gutpela o nogut o i no gutpela o i no nogut, i save kamap bihaenim ol harim.

Em bai les long nus, les long ol samting bilong smelim, les long tingting i stap baksaet long smelim samting, les long smelim, na les long ol pilim, sapos gutpela o nogut o i no gutpela o i no nogut, i save kamap bihaenim ol smelim.

Em bai les long tang, les long ol samting bilong testim, les long tingting i stap baksaet long testim samting, les long testim, na les long ol pilim, sapos gutpela o nogut o i no gutpela o i no nogut, i save kamap bihaenim ol testim.

Em bai les long bodi, les long ol samting bilong tachim, les long tingting i stap baksaet long tachim samting, les long tachim, na les long ol pilim, sapos gutpela o nogut o i no gutpela o i no nogut, i save kamap bihaenim ol tachim.

Em bai les long sindaun bilong tingting, les long ol samting bilong tingim, les long tingting i stap baksaet long tingim samting, les long ron bilong tingting, na les long ol pilim, sapos gutpela o nogut o i no gutpela o i no nogut, i save kamap bihaenim ol tingting.

'Taem em i lusim laek long samting, sigarap i save slo. Taem sigarap long laek i pinis em i fri. Taem em i fri em i save em i fri. Em i save olesem: 'born i no inap kamap moa, gutpela laef tru mi bihaenim pinis, wonem samting bilong wokim, mi wokim pinis, na i nogat moa long dispela kaen i stap bihaen'.

Buddha i bin toktok olesem. Ol monks i bin hamamas long ol toktok bilong em.

Taem em i bin givim dispela toktok ol dispela laen monk i bin kamap fri long lusim laek long holim ol samting moa.

